
7 ڕابەر فاریق

بدوێ،
تا هه‌ست بكه‌م گوێم هه‌یه‌!

له‌ته‌ هه‌میشه‌یییه‌کان

بمگره‌!
به‌ هه‌ڵوه‌رینم،

شه‌قام پیس ده‌بێ!



9 ڕابەر فاریق

به‌ر له‌وه‌ی کۆتره‌کان بفڕن،
ڕۆیشتن دێته‌وه‌ ئێره‌...

ئێستا پێکه‌وه‌ ده‌ڕۆم!

با بنووسم
تا بزانم كه‌سێک هه‌یه‌

خۆشم ده‌وێ!



11 ڕابەر فاریق

كه‌ ڕۆیشتی،
هه‌وا پڕ بوو به‌ دووکه‌ڵ

په‌یڤه‌كان،
جودایییان لێ تکا...

»من« چیم لێ هات؟!

ئێسكێك له‌ جه‌سته‌م ده‌رده‌کێشم،
هه‌ڵی ده‌ده‌مه‌ به‌رده‌م ئه‌و سه‌گه‌ی

له‌ به‌رده‌مم ڕاوه‌ستاوه‌،
سه‌گێك،
كه‌ خۆمم!



13 ڕابەر فاریق

تڕم لێ به‌ربوو
ده‌بده‌به‌یه‌کیش له‌ به‌رده‌م منداڵه‌که‌مدا ته‌قی.

ئه‌م سه‌ده‌یه‌ ده‌ته‌قێ؟!

بیر له‌ ئازاری شمه‌که‌کانم ده‌که‌مه‌وه‌،
له‌ جلشۆرییه‌که‌دا.



15 ڕابەر فاریق

من! ته‌نیا تۆ
تۆ! ته‌نیا من

پێکه‌وه‌یی له‌ نێوانماندا.

ده‌که‌ومه‌ نێو جووتکه‌وانه‌:
»ده‌ستێک نییه‌ ده‌رم بێنێ، له‌ نێو ئه‌م گۆڕه‌ 

وێرانه‌.«

كه‌س به‌ مردن ڕازی نییه‌
مادام كه‌س ڕازی نییه‌،
په‌یڤه‌کانی سه‌ره‌وه‌،

له‌سه‌ر قۆڵمدا ده‌كوتم.

له‌ ده‌ره‌وه‌، له‌ ژووره‌وه‌
هه‌ر لێره‌م

كه‌س ڕازی نییه‌
به‌ چاوه‌ڕوانیی بمكوژێ؛
مادام كه‌س ڕازی نییه‌،
به‌ره‌و باکوور هه‌ڵناكه‌م!

كه‌س به‌ مردن ڕازی نییه‌
مادام كه‌س ڕازی نییه‌،

له‌ خۆرهه‌ڵاته‌وه‌ به‌ره‌و خۆم دێم
سه‌رم پڕ ده‌بێ له‌ هیچ،

جه‌سته‌م له‌ نێچیر.

که‌س به‌ مردن ڕازی نییه‌،
دایكیشم ده‌ڵێ:
زه‌وی پاک نییه‌،
ناچینه‌ ئاسمان!

به‌رده‌کان له‌ گۆمدا قسه‌ نه‌که‌ن،
له‌ ئیسپانیا
گا هه‌یه‌.

- مرۆڤ له‌ کوێیه‌؟!

سندووقی مریه‌م

قاچه‌کانم له‌سه‌ر شوێنپێی درزبردوو ده‌کێشمه‌وه‌،
له‌قه‌ له‌ »ئێستا« ده‌ده‌م؛

شکۆمه‌ندی له‌ دایک ده‌بێ.

منداڵێک له‌ زگمدا ده‌جووڵێته‌وه‌
من به‌ڵام

منداڵێک له‌ زگمدا ده‌جووڵێته‌وه‌؛
»ئێستا« منداڵ نییه‌...

خۆم له‌ به‌رزایی دا
نه‌که‌وتمه‌ خواره‌وه‌ به‌ڵام...

له‌ سه‌ره‌وه‌ نیم.

له‌وانه‌یه‌ ته‌خته‌ بم،
که‌ سندووق به‌ ته‌رم پڕ ده‌که‌نه‌وه‌...

- مرۆڤ به‌ کێ؟!



بێ ئه‌م په‌یڤانه‌26

ڕوانینم هاوسه‌نگه‌ به‌ڵام،
ئه‌م سه‌ده‌یه‌ بێ مرۆڤ بوو؛

- مه‌گه‌ر نا؟!



27 ڕابەر فاریق

دوو ڕێ له‌ به‌رده‌ممن،
به‌ هیچکامیاندا ناڕۆم،

حه‌ز ناکه‌م لێره‌ ڕاوه‌ستم،
به‌ ڕێی خۆمیشدا ناگه‌ڕێمه‌وه‌!

شتێک له‌ ده‌ره‌وه‌ ده‌زانم!

ڕێی هیچکوێیی

زۆرجار به‌ نووسین
ته‌نانه‌ت به‌ قسه‌یش،

گوتم: »ده‌ڕۆم« و نه‌ڕۆیشتم.
نه‌مزانی به‌ كێ ده‌ڵێم

به‌ڵام،
گوتم: »ده‌ڕۆم« و نه‌ڕۆیشتم.

ئیدی هیچ نانووسم!
ئیدی هیچ ناڵێم!

بۆشایییه‌كان

31 ڕابەر فاریق

هه‌ولێر نه‌خۆشه‌.
به‌ په‌له‌وه‌ر و باڵنده‌کان ده‌ڵێم:

هه‌ولێر نه‌خۆشه‌...

ڕابه‌ر!
وه‌ره‌ بتبه‌م...

ڕووناکی خامۆش ده‌که‌م:
مریه‌م ستیانه‌كه‌ت بێنه‌!

بازدانه‌كانی پڵنگێك

ساڵه‌کان
وه‌ک قه‌وانه‌فیشه‌ک

له‌ به‌رده‌ممن
بۆنی خوێن و

بۆنی تارمایییان لێ دێ.

حه‌یرانی گۆڕستانه‌که‌

به‌ هیچکوێدا گوزه‌رم نه‌کردووه‌،
حه‌کایه‌ت و

ده‌فته‌ری یادنووسم نین‌...

به‌ مندا وه‌ره‌ خواره‌وه‌،
له‌ تونێله‌که‌دا،

کلاشینکۆف سیگار ده‌کێشێ.

مشکه‌ باڵداره‌کان،
سیسارکه‌ مۆمیاییکراوه‌کان و

ته‌یره‌لئه‌بابیله‌کان،
به‌ ده‌م حه‌یرانگوتنه‌وه‌،

گه‌سک له‌ پاشماوه‌م ده‌ده‌ن...

به‌ درێژاییی ژیان
مرۆڤی به‌جێماوی نیانده‌رتاڵ نه‌بووم؛

ئێسکی »برۆدسکی«م
له‌ شانه‌ که‌وناره‌کانمدا هه‌ڵگرتووه‌.

ئێره‌ کوێیه‌؟!

39 ڕابەر فاریق

له‌ گۆڕستاندا به‌فر ببارێ،
مردووه‌کان

سه‌رمایان ده‌بێ.

له‌ گۆڕی که‌سێکدا

له‌ گۆڕه‌که‌م دێمه‌ ده‌ر،
چاکه‌تم له‌سه‌ر گۆڕێکی دی

داده‌نێم؛
هه‌وا پڕ ده‌بێ له‌ ئاسن...

ئانیشکم له‌سه‌ر کێلی خۆم داده‌نێم،
ڕۆژانی دوور

ده‌بده‌به‌ن
هه‌ڵیان بده‌م

ده‌ته‌قن.

که‌سێک له‌ دووره‌وه‌ دێ،
بڵێی من بم، له‌ هزری ئه‌وانی دیکه‌دا؟!

جووڵه‌ی ته‌رمێک، له‌ گه‌ردووندا به‌رده‌وامه‌،
بڵێی من بم، له‌ به‌رده‌م ئه‌وانی دیکه‌دا؟!



43 ڕابەر فاریق

بێ ئه‌وه‌ی له‌ پاریس بم
لێره‌ نه‌بووم،

»ڕامبۆ«م بینی.

دارستانی ڕه‌ش

له‌ باتیی چه‌کوچ وه‌شاندن،
ڕقم له‌ ته‌رمه‌کانی خۆم هه‌ڵگرت.

ئێستایش
شه‌قام و کتێب ده‌نوشتێنمه‌وه‌،

له‌ باتیی سه‌وزه‌ و شمه‌ک
بۆ منداڵه‌کانم
ده‌یانبه‌مه‌وه‌.

گوڵێکی کاغه‌زینم بۆ کیژێک نارد،
ئه‌و قه‌رزه‌م له‌ کن هه‌ر مێینه‌یه‌ک ماوه‌.

له‌ کۆنه‌وه‌ مه‌سیح به‌ دوامدا ده‌گه‌ڕێ،
ته‌نیا گورگیش ده‌زانێ

له‌ په‌نای هه‌ر موویه‌کی له‌شمدا،
سێبه‌ری دێوێک خه‌وتووه‌.

فریشته‌کانیش له‌ بن پێستمه‌وه‌،
گۆرانیی مردووان ده‌ڵێنه‌وه‌.

قورئان و ئینجیل و من،
له‌ تاقه‌وه‌ فریادڕه‌س نین.

به‌رده‌ بچکۆله‌کان، په‌نجه‌کانمن
هیچکه‌سیش نازانێ،

گۆڕستانێکی فراوانم له‌ گه‌ردووندا.

گاهێ قووڵایی له‌ خۆمدا ده‌نێژم
گاهێ له‌ گۆڕه‌که‌وه‌ سه‌ر ده‌ردێنم:

ئاسمان نادیاره‌،
داهاتوو ناخه‌وێ،

جوانییش له‌ پاڵ گۆره‌وییه‌کانمه‌وه‌،
له‌ چاڵی چه‌نه‌م ده‌ڕوانێ.

ته‌نیا گوناحه‌کانم بۆ زستان هه‌ڵده‌گرم
تفه‌نگ له‌ شان ده‌که‌م و ده‌چمه‌ دارستان

له‌ به‌رانبه‌ر مه‌یموونه‌کان
ته‌وێڵم فیشه‌کڕێژ ده‌که‌م.

له‌ ده‌ره‌وه‌ ته‌نیا ڕاو هه‌یه‌
له‌ داهاتوودا بزنێک ده‌ڵێ:

خوشکی خۆتی.

ته‌یره‌لئه‌بابیله‌کان
به‌ره‌و هیچکوێم ده‌به‌ن،

ئاشنایه‌ک له‌وێیه‌.

55 ڕابەر فاریق

به‌ هه‌ڵدانی یه‌که‌م پێک،
هه‌موویان فه‌رامۆش ده‌که‌م:

ئافره‌ت
هاوڕێ

ئه‌و په‌ڵه‌هه‌ورانه‌یش
که‌ ساڵی دواتر،

به‌سه‌ر خانووه‌که‌مدا ڕه‌ت ده‌بن.

له‌ داهاتوودا
ڕوو وه‌رده‌گێڕم و ده‌ستم ده‌ڵێ:

 Bye 		

قه‌وانه‌ پڕه‌کان

له‌ په‌نجه‌ره‌ی قاوه‌خانه‌‌وه‌، له‌ ده‌ره‌وه‌ ده‌ڕوانم: ته‌نێ 
دووکه‌ڵی س����وور به‌ ڕوومدا هه‌ڵده‌شاخێ و هه‌ست 
ده‌ک����ه‌م له‌ هه‌م����وو ڕێیه‌ک����ه‌وه‌ به‌ بێماڵ����ی ده‌گه‌م و 
ده‌توان����م به‌ردێکی ڕوو له‌ هه‌تاو بجووڵێنم، ده‌توانم 
کات����ێ زه‌نگ����ی هه‌ڵ����ه‌ی کوڕێکم بۆ دێ، ش����ه‌مچه‌ له‌ 
مۆبایل نزیک بکه‌مه‌وه‌ و... ده‌نگی ش����ه‌مچه‌، ئاگر له‌ 

گیانی به‌ر بدا!

گارسۆن‌

بۆ: ژوان عومه‌ر

ش����اڵ و بۆن����ی مێخه‌کم، بین����ا به‌رزترین����ه‌کان دێننه‌ 
ل����ه‌رزه‌، ب����ه‌س نازانم له‌ که‌ینێوه‌، تاس����ه‌ی به‌ردێکی 
دی ده‌ک����ه‌م... ب����ه‌ کراس����ه‌وه‌ هاتووم����ه‌ قاوه‌خان����ه‌. 
ده‌ستم ناوه‌ته‌ گیرفانم، له‌ نه‌خشی فنجانی کاپوچینۆ 
ده‌ڕوانم و بێده‌نگیی بنکۆڵکراوم له‌ قوتووی فستقدا 
ش����اردۆته‌وه‌. هه‌ر قاوه‌یه‌ک ده‌بینم، قس����ه‌کانتم بیر 

ده‌که‌ونه‌وه‌؛ مێزه‌کانیش بێ تۆ سوێرن...

له‌ قاوه‌خانه‌، ڕه‌نگ له‌ ناوه‌ڕاستی ئاسماندا جێنشین 
ده‌بێ، له‌س����ه‌ر ه����ه‌ر کام له‌ کاش����ییه‌کان، جێپێی تۆ. 
له‌ ده‌وروبه‌رمی که‌ ده‌ڵێم: س����اپیته‌ نه‌خش����ێندراو و 
گرانبه‌هاکان، ب����ه‌ چاوهه‌ڵهێنانه‌ نه‌رمه‌کانت، ده‌ته‌قن. 
ب����ه‌ جووڵ����ه‌ی په‌نجه‌کان����ت، نه‌ختێک له‌ م����ن بدوێ، 

کڕێوه‌ی شتێک که‌رتی کردووم!

ئه‌مڕۆ نه‌چوومه‌ هیچکوێ؛ س����ه‌رم له‌ سه‌ره‌وه‌ نییه‌ 
و ئاس����مان نییه‌. کێک ناخۆم... که‌ ڕووت بوومه‌وه‌، 
بیر له‌و جل و به‌رگانه‌ ناکه‌مه‌وه‌، که‌ به‌ ده‌ستلێدانت، 

هێڵه‌کانیان کاڵ ده‌بوونه‌وه‌...

ڕۆژانه‌ ته‌نیا جارێک ده‌ژیم،
ته‌نانه‌ت ئه‌گه‌ر ده‌رفه‌تم فره‌ بێ.

له‌ نێوان کۆمپیوتێر و بیرکردنه‌وه‌ سوێره‌کانمدا
ویسکی هه‌ڵده‌بژێرم.

بێ جاجیک ده‌خۆمه‌وه‌.
بێ ئه‌وه‌ی له‌ کنیشت بم

ده‌سته‌کانم له‌ له‌شتدا ده‌له‌وه‌ڕن.

قسه‌یه‌کت بۆ گوتن نه‌بێ،
له‌ کاتێکدا

هه‌ر جارێک نیوه‌ڕۆژ ده‌گوزه‌رێنم،
نیوه‌که‌ی دی له‌ به‌رده‌می منداڵێکدا

داده‌نێم،
ده‌ڵێ: ئه‌وی دیکه‌!

له‌ نێوان شقارته‌ و شه‌ودا،
تارماییی پێکه‌وه‌بوون هه‌ڵده‌بژێرم.

به‌یانیان دوای به‌رچایی، شیعر ده‌خوێنمه‌وه‌/ له‌گه‌ڵ 
ئه‌و غه‌ریبانه‌ ده‌دوێم، که‌ Facebook ناساندوونی.

جارجار گوێ له‌ سه‌دای بێده‌نگی ڕاده‌گرم:
بتهۆڤن، سه‌گ و بزن له‌وێن...

به‌رده‌وام ترسم له‌ دڵسۆزیی ئه‌لیکترۆنی هه‌یه‌؛
به‌سه‌ر حه‌قیقه‌تدا باز ده‌ده‌م و

مه‌جازه‌کانی بینینی هیچ نهێنییه‌ک نادرکێنم.

گاهێ کاهینێک ده‌بینم، به‌سه‌ر ڕابردوودا غار ده‌دا
گاهێ سێ توخم له‌تم ده‌که‌ن:

هێز، متمانه‌، به‌خشنده‌یی،
ئێستا نۆبه‌ی بینینه‌.

به‌ ژیانی چه‌قۆکێش و پڵنگه‌ خه‌وتووه‌کان ئاشنام،
ته‌نیا پێویسته‌ ئه‌وانی دیکه‌ فه‌رامۆش ببن.

حه‌زم هه‌یه‌ مردووه‌کان لێره‌ بن-
ئه‌م خانووه‌ چۆڵه‌.

و  ده‌ده‌م  لوول  بێمانایه‌، خۆم  نووسین  ده‌زانم  که‌ 
هه‌ڵی ده‌ده‌م...
پاشان: هیچ.

منداڵه‌کان له‌ پشتمدا هه‌ڵده‌ستنه‌وه‌.
ئاگایشت لێ نییه‌:

تیپه‌کان  ی��ه‌ک  ی��ه‌ک  ب��رژان��دن��ه‌وه‌،  گۆشت  ده‌م  ب��ه‌ 
ده‌سووتێن.

هه‌ستبه‌رزیی خه‌ڵکم دیوه‌، بۆنی که‌ڕووی لێ دێ،
برسیم نییه‌ و

ده‌سته‌کانیشم له‌ بن مێزدا،
به‌ دوای تاریکاییی هیچ جه‌سته‌یه‌کدا ناگه‌ڕێن.

که‌ دره‌خت دێته‌ به‌رده‌مم، ناچار نیم سه‌وز بم:
ڕه‌نگه‌کان قاوه‌یی نین.

له‌ قاوه‌خانه‌ دێمه‌ ده‌ره‌وه‌، چه‌تره‌که‌م هه‌ڵده‌که‌م و 
تنۆکه‌کان ده‌ژمێرم:

.

.
منداڵێکمان نه‌بوو!

ئێستا که‌ منداڵت هه‌یه‌: ئه‌و پیاوانه‌یشم خۆش ده‌وێن، 
که‌ بیرت لێ ده‌که‌نه‌وه‌.



77 ڕابەر فاریق

ک����ه‌ نووس����یت: »دڵم ب����ۆ خاولییه‌که‌ت ل����ێ ئه‌دات« 
س����ه‌ری خۆمم خۆش ویس����ت و گوتم: »س����پاس«. 
ڕۆژی دوات����ر له‌ قاوه‌خانه‌ نه‌بووی، هه‌تا بڵێم: وۆرد 
و سه‌ری په‌نجه‌کانم خۆش ده‌وێن، که‌ له‌ ڕێی په‌یڤ 
و شاش����ه‌ی کۆمپیوتێ����ره‌وه‌، کای����ه‌ له‌گ����ه‌ڵ نهێنی و 
گریمانه‌ س����وێر و تاسه‌ بچکۆله‌کانی له‌شت ده‌که‌ن/ 
فۆنته‌کان/ کیبۆرد و تیپه‌کان، که‌ ده‌هێڵن بنووس����م: 

بۆ تۆ لێژم!

Without These Remarks
Reber fariq


